9  ربیع  الآخر (II) 1436 ھجری
بسم اللہ الرحمٰن الرحیم
شوریٰ (باہمی مشورہ) کے سماج پر اثرات
تمام تعریفیں اللہ ہی کے لئے ہیں، جس نے شوریٰ (باہمی مشورہ)   کا ایک ایسا طریقہ وضع کیا جس کی پیروی اس کے ماننے والے ہر بندے کو کرنی ہے اور جس سے اس نے اپنے نیک اولیاء کے درمیان خوشگوار جذبات وضع کیے۔ میں شھادت دیتا ہوں کہ نہیں ہے کوئی معبود سوائے اللہ کے ، اور اس نے اپنے رسول (ﷺ) کو اپنی کتاب مقدس کی تعلیمات کی روشنی میں اپنے صحابہ سے مشاورت طلب کرنے کا حکم دیا۔ میں یہ بھی شھادت دیتا ہوں کہ محمد(ﷺ) اس کے منتخبہ بندے اور محبوب پیغمبر ہیں، اورراستبازی اور پرہیزگاری کے بہترین وکیل ہیں۔ اللہ تعالیٰ آپ (ﷺ) پر، آپ کے اہل بیت پر، صحابہ پر اور آپ کی پیروی کرنے والوں پر قیامت کے دن تک درود و سلام نازل فرمائے۔
اے اللہ کے بندو!
اللہ سے ڈرو اور جو کچھ بھی تم کرتے ہو اس میں اس کی رضا حاصل کرنے کی کوشش کرو [يَا أَيُّهَا الَّذِينَ آمَنُوا اتَّقُوا اللَّـهَ حَقَّ تُقَاتِهِ وَلَا تَمُوتُنَّ إِلَّا وَأَنتُم مُّسْلِمُونَ (اے ایمان والو! اللہ سے ڈرا کرو جیسے اس سے ڈرنے کا حق ہے اور تمہاری موت صرف اسی حال پر آئے کہ تم مسلمان ہو)]
۔ تمھیں جان لینا چاہیے ــ تم پر اللہ کی رحمت ہو ــ کہ شوریٰ (باہمی مشورہ) سماج کی تعمیر میں ایک بنیادی عنصر کی حیثیت کی حامل ہے۔ یہ قوموں اور تہذیبوں کی خوشحالی کے لیے  ایک بنیادی اصول ہے۔ دراصل اللہ نے اپنے رسول (ﷺ) کو اپنے صحابہ سے مشاورت کرنے کا حکم دیا ہے۔ اس لئے، باوجود اس کے کہ آپ کو اللہ تعالٰی کا تعاون و حمایت حاصل تھی، آپ (ﷺ) نے اپنے صحابہ سے اس طرح مشورہ طلب کرنے میں کوئی جھجک نہیں محسوس کی کہ انہیں محسوس ہو کہ وہ اللہ کے رسول کے نزدیک اہمیت و رتبہ کے حامل ہیں۔ اس لئے بدلے میں صحابہ نےبھی آپ (ﷺ) سے محبت کرنا کبھی ترک نہیں کیا، وہ آپ (ﷺ) کے احکامات بجا لاتے تھے اور ان احکامات کی پیروی کرتے تھے۔ اللہ حق سبحانہ فرماتا ہے [ فَبِمَا رَحْمَةٍ مِّنَ اللَّـهِ لِنتَ لَهُمْ ۖ وَلَوْ كُنتَ فَظًّا غَلِيظَ الْقَلْبِ لَانفَضُّوا مِنْ حَوْلِكَ ۖ فَاعْفُ عَنْهُمْ وَاسْتَغْفِرْ لَهُمْ وَشَاوِرْهُمْ فِي الْأَمْرِ ۖ فَإِذَا عَزَمْتَ فَتَوَكَّلْ عَلَى اللَّـهِ ۚ إِنَّ اللَّـهَ يُحِبُّ الْمُتَوَكِّلِينَ (اے حبیبِ والا صفات!) پس اللہ کی کیسی رحمت ہے کہ آپ ان کے لئے نرم طبع ہیں، اور اگر آپ تُندخُو (اور) سخت دل ہوتے تو لوگ آپ کے گرد سے چھٹ کر بھاگ جاتے، سو آپ ان سے درگزر فرمایا کریں اور ان کے لئے بخشش مانگا کریں اور (اہم) کاموں میں ان سے مشورہ کیا کریں، پھر جب آپ پختہ ارادہ کر لیں تو اللہ پر بھروسہ کیا کریں، بیشک اللہ توکّل والوں سے محبت کرتا ہے)]
 
 اس آیت مبارکہ میں ایک دوسرے سے مشورہ کرنے کا حکم اس بات کا واضح اشارہ ہے کہ شوریٰ (باہمی مشورہ) ایک ایسا عنصر ہے جو لوگوں کو راستبازی کے امور کے لیے اکٹھا کرتا ہے اور ذہنوں کی ہم آہنگی کا سبب  بنتا ہے۔ اس کو حصول اصل میں عمومی مسائل کو حل کرتے ہوئے، اور اس سے متعلقہ آراء کے تبادلہ کے ذریعہ اور اس پر گفتگو کے ذریعہ حاصل ہوتا ہے۔ 
شوری (باہمی مشورہ) کا نفاذ کرنا قوموں کے لیے تعلیم و تدریس کا بہترین طریقہ ہے اور ساتھ ہی شہریت کے القا اور ترویج کا، افراد کو فوائد کے موافق بنانے، فرائض اور ذمہ داریاں ادا کرنے کا اہل بنانے کا بہترین موقع ہے۔
اے مسلمانو 
قرآن پاک میں کمیونٹی رویوں کی دو مثالیں تہذیبوں کے عواقب کے دو معاملات کے ساتھ بیان کی گئی ہیں۔ یہ مثالیں اس واضح فرق کو بتاتی ہیں جو اس کمیونٹی کے درمیان پایا جاتا ہے جو ایک بنیادی اصول کے بطور شوریٰ (باہمی مشورہ) پر عمل کرتی ہے اور اس کمیونٹی کے جو اسے نظرانداز کرتی ہے۔ یہاں مثال دی جاتی ہے فرعون کی، جس نے مصر پر کئی برسوں تک حکومت کی اور بہت ساری رقم اور منافع کمایا۔ اس دولت کے سبب جو اس کے ہاتھ میں تھی، فرعون کے گھمنڈ اور غرور کی اطلاع اللہ تعالیٰ نے اس طرح دی ہے [وَنَادَى فِرْعَوْنُ فِي قَوْمِهِ قَالَ يَا قَوْمِ أَلَيْسَ لِي مُلْكُ مِصْرَ وَهَذِهِ الْأَنْهَارُ تَجْرِي مِن تَحْتِي أَفَلَا تُبْصِرُونَ (اور فرعون نے اپنی قوم میں (فخر سے) پکارا (اور) کہا: اے میری قوم! کیا ملکِ مصر میرے قبضہ میں نہیں ہے اور یہ نہریں جو میرے (محلّات کے) نیچے سے بہہ رہی ہیں (کیا میری نہیں ہیں؟) سو کیا تم دیکھتے نہیں ہو؟)]
۔ بعد ازاں، اللہ نے موسی  اور ہارون علیہم السلام کو بھیجا - فرعون اور اس کے لوگوں کی رہنمائی کے لیے۔ اس کے باوجود وہ اپنے رویہ پر اڑا رہا اور اپنا ارادہ بدلنے سے یا اپنے نظریات سے مختلف کوئی نظریہ سننے سے بھی سختی سے انکار کردیا۔ پھر اس کی قوم میں سے کسی مرد مومن نے اسے واضح اور بین ثبوت دکھانے اور صحیح راستہ تک اس کی رہنمائی کی کوشش کی۔ اس کے باوجود اس نے انکار کیا اور تکبر کرتا رہا [وَقَالَ رَجُلٌ مُّؤْمِنٌ مِّنْ آلِ فِرْعَوْنَ يَكْتُمُ إِيمَانَهُ أَتَقْتُلُونَ رَجُلًا أَن يَقُولَ رَبِّيَ اللَّـهُ وَقَدْ جَاءَكُم بِالْبَيِّنَاتِ مِن رَّبِّكُمْ ۖ وَإِن يَكُ كَاذِبًا فَعَلَيْهِ كَذِبُهُ ۖ وَإِن يَكُ صَادِقًا يُصِبْكُم بَعْضُ الَّذِي يَعِدُكُمْ ۖ إِنَّ اللَّـهَ لَا يَهْدِي مَنْ هُوَ مُسْرِفٌ كَذَّابٌ ﴿٢٨﴾ يَا قَوْمِ لَكُمُ الْمُلْكُ الْيَوْمَ ظَاهِرِينَ فِي الْأَرْضِ فَمَن يَنصُرُنَا مِن بَأْسِ اللَّـهِ إِن جَاءَنَا ۚ قَالَ فِرْعَوْنُ مَا أُرِيكُمْ إِلَّا مَا أَرَىٰ وَمَا أَهْدِيكُمْ إِلَّا سَبِيلَ الرَّشَادِ (اور ملّتِ فرعون میں سے ایک مردِ مومن نے کہا جو اپنا ایمان چھپائے ہوئے تھا: کیا تم ایک شخص کو قتل کرتے ہو (صرف) اس لئے کہ وہ کہتا ہے: 'میرا رب اللہ ہے، اور وہ تمہارے پاس تمہارے رب کی طرف سے واضح نشانیاں لے کر آیا ہے، اور اگر (بالفرض) وہ جھوٹا ہے تو اس کے جھوٹ کا بوجھ اسی پر ہوگا اور اگر وہ سچا ہے تو جس قدر عذاب کا وہ تم سے وعدہ کر رہا ہے تمہیں پہنچ کر رہے گا، بے شک اﷲ اسے ہدایت نہیں دیتا جو حد سے گزرنے والا سراسر جھوٹا ہو۔  (28) اے میری قوم! آج کے دن تمہاری حکومت ہے (تم ہی) سرزمینِ (مصر) میں اقتدار پر ہو، پھر کون ہمیں اللہ کے عذاب سے بچا سکتا ہے اگر وہ (عذاب) ہمارے پاس آجائے۔ فرعون نے کہا: میں تمہیں فقط وہی بات سمجھاتا ہوں جسے میں خود (صحیح) سمجھتا ہوں اور میں تمہیں بھلائی کی راہ کے سوا (اور کوئی راستہ) نہیں دکھاتا)]
۔ 
دراصل شوری (باہمی مشورہ) کی جانب سے آنکھین بند کرلینا اس قوم کی تنزلی اور زوال کا اہم سبب تھا۔ تاہم، اس سیاہ تصویر کے برعکس، قرآن پاک ایک ایسی کمیونٹی کی مثال بیان کرتا ہے جس نے شوری (باہمی مشورہ) کو اپنے بنیادی اصولوں میں شامل رکھا اور اس کے طریقہ کار پر ایک ایسے طریقہ سے عمل درآمد کیا جس سے ان کی قوت و خوشحالی میں اضافہ ہوا۔ یہ قوم سبا کی تہذیب تھی جس پر ایک خاتون کی حکمرانی تھی، جو انتہائی عقل مند اور رحمدل خاتون حکمران تھی۔ جب اللہ کے پیغمبر، حضرت سلیمان علیہ السلام نے اسے اور اس کی قوم کو اپنے رب کا پیغام دیا اور انہیں اسلام لانے کی دعوت دی، تو اس نے اس معاملہ کو اپنی قوم کے سامنے رکھا اور اس معاملہ پر ان کا مشورہ طلب کیا [قَالَتْ يَا أَيُّهَا الْمَلَأُ إِنِّي أُلْقِيَ إِلَيَّ كِتَابٌ كَرِيمٌ ﴿﴾ إِنَّهُ مِن سُلَيْمَانَ وَإِنَّهُ بِسْمِ اللَّـهِ الرَّحْمَـٰنِ الرَّحِيمِ ﴿﴾ أَلَّا تَعْلُوا عَلَيَّ وَأْتُونِي مُسْلِمِينَ ﴿) قَالَتْ يَا أَيُّهَا الْمَلَأُ أَفْتُونِي فِي أَمْرِي مَا كُنتُ قَاطِعَةً أَمْرًا حَتَّىٰ تَشْهَدُونِ ﴿﴾ قَالُوا نَحْنُ أُولُو قُوَّةٍ وَأُولُو بَأْسٍ شَدِيدٍ وَالْأَمْرُ إِلَيْكِ فَانظُرِي مَاذَا تَأْمُرِينَ ((ملکہ نے) کہا: اے سردارو! میری طرف ایک نامۂ بزرگ ڈالا گیا ہے۔  بیشک وہ (خط) سلیمان (علیہ السلام) کی جانب سے (آیا) ہے اور وہ اللہ کے نام سے شروع (کیا گیا) ہے جو بے حد مہربان بڑا رحم فرمانے والا ہے،  () (اس کامضمون یہ ہے) کہ تم لوگ مجھ پر سربلندی (کی کوشش) مت کرو اور فرمانبردار ہو کر میرے پاس آجاؤ۔  () (ملکہ نے) کہا: اے دربار والو! تم مجھے میرے (اس) معاملہ میں مشورہ دو، میں کسی کام کا قطعی فیصلہ کرنے والی نہیں ہوں یہاں تک کہ تم میرے پاس حاضر ہو کر (اس اَمر کے موافق یا مخالف) گواہی دو،  () انہوں نے کہا: ہم طاقتور اور سخت جنگ جُو ہیں مگر حکم آپ کے اختیار میں ہے سو آپ (خود ہی) غور کر لیں کہ آپ کیا حکم دیتی ہیں)]
۔دراصل یہی ایک درست طریقہ ہے کہ قوموں کے ذریعہ شوری (باہمی مشورہ) اختیار کی جائے جو کہ تہذیبوں کےقیام میں کامیابی کی کلید ہے جیسا کہ اس خاتون کو اس کی زندگی میں کامیابی کا صلہ عطا کیا گیا۔ اس کی سلطنت تاریخ میں ثابت قدم رہی اور یہ خاتون اللہ پر ایمان لانے کے سبب آخرت میں بھی عزت و تکریم کی مستحق قرار دی گئی [قَالَتْ رَبِّ إِنِّي ظَلَمْتُ نَفْسِي وَأَسْلَمْتُ مَعَ سُلَيْمَانَ لِلَّـهِ رَبِّ الْعَالَمِينَ (اس (ملکہ) نے عرض کیا: اے میرے پروردگار! (میں اسی طرح فریبِ نظر میں مبتلا تھی) بیشک میں نے اپنی جان پر ظلم کیا اور اب میں سلیمان (علیہ السلام) کی معیّت میں اس اللہ کی فرمانبردار ہو گئی ہوں جو تمام جہانوں کا رب ہے)]
"
اے مسلمانو 
قرآن کریم نے ان قدیم قوموں کی خبر دی ہے اور ان کے عواقب بیان فرمائے ہیں جنھوں نے شوریٰ پر توجہ دی اور ان لوگوں کے بھی جنھوں نے اسے نظرانداز کیا، اور اس میں ایمان والوں کے لیے شوریٰ کے طریقہ کار کا بھی بیان ہے اور انہیں اسے اپنے تمام امور میں اختیار کرنے کی وکالت کی ہے۔ اللہ رب العزت اپنے ایمان والے بندوں کا بیان فرماتے ہوئے اور اپنے راستباز ولیوں کی تحسین فرماتے ہوئے ارشاد فرماتا ہے [وَالَّذِينَ اسْتَجَابُوا لِرَبِّهِمْ وَأَقَامُوا الصَّلَاةَ وَأَمْرُهُمْ شُورَىٰ بَيْنَهُمْ وَمِمَّا رَزَقْنَاهُمْ يُنفِقُونَ (اور جو لوگ اپنے رب کا فرمان قبول کرتے ہیں اور نماز قائم رکھتے ہیں اور اُن کا فیصلہ باہمی مشورہ سے ہوتا ہے اور اس مال میں سے جو ہم نے انہیں عطا کیا ہے خرچ کرتے ہیں)
۔ شوریٰ (باہمی مشورہ) ہر اس اہل ایمان کے لیے فائدہ بخش ہے جس نے اپنے نفس کو پاک کرلیا ہے اور جس نے نماز قائم کی اور اپنے سماج اور اپنی قوم کے تئیں اپنے اخلاق درست رکھے۔ اس طرح وہ اس حدیث مبارکہ پر عمل پیرا ہونے کا اظہار کرتا ہے  جس میں رسول اکرم (ﷺ) نے فرمایا (جو مسلمانوں کے امور کا خیال نہیں رکھتا، وہ ان میں سے نہیں ہے)۔ اصل میں لوگوں کی عوامی زندگی ان کے لئے یہی ضروری بناتی ہے کہ وہ ایک دوسرے کے ساتھ مواصلات کریں تاکہ ان کے تعلقات قائم رہیں، اور یہی چیز ان کے حقوق اور مفاد کی حفاظت کرتی ہے۔  اللہ تعالٰی کے اہم ترین احکامات میں سے ایک یہ ہے کہ ایک دوسرے کو نیک مشورے دیں جس کا حصول صرف برادریوں کے معاملات میں مشترکہ فیصلوں اور ایک دوسرے سے باہمی مشورہ کے ذریعہ ہی عمل میں آسکتا ہے۔
میں یہ اپنا قول دوہراتا ہوں اور اللہ تعالیٰ سے اپنے لیے اور آپ کے لیے، اور جملہ مسلمانوں کے لئے عفو کا طلب گار ہوں، اس لیے اللہ سے معافی طلب کرو، وہ معاف کرنے والا ہے۔ نہایت رحم فرمانے والا ہے اور اسے پکارو، وہ تمھاری پکار پر جواب دیتا ہے، بے شک اللہ نہایت فراخ دل اور فیاض ہے۔
**********************************
تمام تعریفیں صرف اللہ ہی کے لیے ہیں۔ جو دونوں جہانوں کا رب ہے اور جس نے ایمان والوں کو ایک دوسرے سے مشورہ کرنے کا حکم اس طرح دیا کہ وہ ایک دوسرے کے قریب آجائیں، اور اسطرح وہ اللہ ان کے دلوں میں خوشگوار احساسات پیدا فرماتا ہے اور انہیں اپنے مفاد کے حصول کے لیے تعاون کرنے کی جانب موڑتا ہے، ہم شھادت دیتے ہیں کہ نہیں ہے کوئی معبود سوائے اللہ کے اور محمد (ﷺ) اس کے رسول اور پیغمبر ہیں، جو اپنے قول و فعل میں ایک ایسی مشعل کی مانند ہیں جنھوں نے اپنی بہترین مثالوں کے ذریعہ یہ دکھادیا کہ آپ (ﷺ) تمام امور میں اپنے صحابہ کرام کی رائے طلب فرماتے تھے۔ اللہ رب کریم آپ (ﷺ) پر، آپ (ﷺ) کے اہل بیت پر، آپ (ﷺ) کے صحابہ پراور ہر اس شخص پر قیامت کے دن تک، درود و سلام نازل فرمائے جس نے آپ  (ﷺ) کی پیری و اطاعت کی۔ 
اے ایمان والے بھائیو
شوری کے اصول کا تقاضہ ہے کہ جو کوئی اپنے آپ کو تعلیم یافتہ اور علم والا پاتا ہو اور جسے منطقی شعور اور تجربہ حاصل ہو، اسے چاہیے کہ وہ "گروپ" کی نمائندگی کرنے میں پہل کرے۔ اسے ایماندار اور ایسی تمام خصلتوں سے پاک ہونا چاہیے جو شوری (باہمی مشورے) کے خلاف ہوں اور اسے مادی فوائد کی طمع اور ناقابل مزاحمت وعدوں سے گریز کرنا چاہیے۔ لائق شخص وہ ہوتا ہےجو عوام کے سامنے اپنی اہلیت اور تجربہ پیش کرتا ہے کیونکہ عہدے اور افعال سخت کام ہیں جسے ہر کس و ناکس کو پانے کی خواہش نہیں رکھنی چاہیے ماسوائے ان افراد کے جن کی نیت ذمہ داری سنبھالنے اور کمیونٹی کی خدمت کرنے کی ہو۔ یہاں ایک مثال پیغمبر حضرت یوسف الصدیق علیہ السلام کی دی جارہی ہے جنھوں نے اپنے رب سے زمینوں کے خزانوں کی ذمہ داری کے کنٹرول اور نظم و نسق کا چارج سنبھالنے کے لیے دعا فرمائی۔ آپ نے اعلان فرمایا کہ اس کام کے لیے جس مہارت کی ضرورت ہے وہ اس کے اہل ہیں۔ اللہ رب العزت فرماتا ہے [وَقَالَ الْمَلِكُ ائْتُونِي بِهِ أَسْتَخْلِصْهُ لِنَفْسِي ۖ فَلَمَّا كَلَّمَهُ قَالَ إِنَّكَ الْيَوْمَ لَدَيْنَا مَكِينٌ أَمِينٌ ﴿﴾ قَالَ اجْعَلْنِي عَلَىٰ خَزَائِنِ الْأَرْضِ ۖ إِنِّي حَفِيظٌ عَلِيمٌ (اور بادشاہ نے کہا: انہیں میرے پاس لے آؤ کہ میں انہیں اپنے لئے (مشیرِ) خاص کر لوں، سو جب بادشاہ نے آپ سے (بالمشافہ) گفتگو کی (تو نہایت متاثر ہوا اور) کہنے لگا: (اے یوسف!) بیشک آپ آج سے ہمارے ہاں مقتدر (اور) معتمد ہیں (یعنی آپ کو اقتدار میں شریک کر لیا گیا ہے)، () یوسف (علیہ السلام) نے فرمایا: (اگر تم نے واقعی مجھ سے کوئی خاص کام لینا ہے تو) مجھے سرزمینِ (مصر) کے خزانوں پر (وزیر اور امین) مقرر کر دو، بیشک میں (ان کی) خوب حفاظت کرنے والا (اور اقتصادی امور کا) خوب جاننے والا ہوں۔)]
 
نافذالعمل ذمہ داری کا ہم سے تقاضہ ہے کہ ہم اپنے عہد کے سخت پابند ہوں، اچھی کامیابیاں حاصل کریں، ایماندار اور مخلص ہوں۔ یہ ہر اس کی پیروی ہر وہ شخص کرتا ہے جو واقعتاً اہل ہو اور جو اپنی ذمہ داریاں پوری کرنے کی استطاعت رکھتا ہو۔ اس طرح، عہدے کو ایک دلکش پوزیشن کے بطور نہیں بلکہ اسے عوام کی خدمت کا ایک ذریعہ سمجھ کر قبول کرنا چاہیے۔ 
اے اللہ کے بندو، اللہ سے ڈرو، اور ہمیشہ اپنے مابین سچ پر مبنی مشوروں کا اشتراک کیا کرو۔ ہمیشہ برادری کی بھلائی اور اس کے فائدے کی بات سوچو تاکہ اللہ رب کریم تمھیں سیدھا راستہ دکھائے اور تمھاری کوششوں کو شاندار کامیابیاں عطا فرمائے۔
اس لیے، پیغمبروں کے آقا و مولا پر درود و سلام بھیجو، جیسا کہ اللہ تعالی اپنی مقدس کتاب میں فرماتا ہے:اِنَّ اللّٰهَ وَمَلٰٓٮِٕكَتَهٗ يُصَلُّوۡنَ عَلَى النَّبِىِّ ؕ يٰۤـاَيُّهَا الَّذِيۡنَ اٰمَنُوۡا صَلُّوۡا عَلَيۡهِ وَسَلِّمُوۡا تَسۡلِيۡمًا‏

اے اللہ! محمد اور آل محمد پرسلامتی بھیج، جیسے کہ تونے ابراہیم اور ابراہیم کے اہل بیت پر بھیجی تھی۔ اور اپنی برکتوں کا نزول محمد(صلعم)  اور محمد (صلعم) کے اہل بیت پر فرما جیسا کہ تونے ابراہیم (علیہ السلام) اور ابراہیم (علیہ السلام) پر نازل فرمایا۔ بے شک اللہ تعالی سب سے زیادہ قابل تعریف اور بڑی عظمت والا ہے۔
اے اللہ، حضور اکرم صل اللہ علیہ وسلم کے خلفائے راشدین سے، ان کی ازدواج مطہرات، امھائے مومنین سے، ان کے صحابہ سے اور مومن مردوں اور مومنہ خواتین سے قیامت کے دن تک راضی ہوجا اور اپنے بے پناہ رحم و کرم کے صدقے ہم سے بھی راضی ہوجا۔
اے اللہ ہمارے آج کے اس اجتماع پر اپنی رحمتیں نازل فرما اور جب ہم یہاں سے رخصت ہوں تو ہمیں امن اور گناہوں سے تحفظ کے ساتھ رخصت فرما اور ہمیں اپنے مذہب میں کسی طرح سے کمتر نہ بنا۔
یا اللہ! ہم آپ سے  رہنمائی، تقوی، عفت و عصمت اور مال کے طلب گار ہیں۔ 
یا اللہ! ہم میں سے ہر ایک کو دیانت دار زبان، رجوع لانے والا دل، اعمال صالحہ، علم نافع، مضبوط عقائد، خالص ایمان اور دین اور حلال اور بابرکت رزق کی نعمت سے سے مالا مال فرمادے۔ یا اللہ بے شک تو سب سے زیادہ عظیم الشان اور قابل احترام ہے۔ 
یا اللہ! اسلام اور مسلمانوں کو عظمتیں عطا فرما! اور اسلام اور مسلمانوں میں اتحاد اور اتفاق پیدا فرما، یا اللہ! ظالموں اور کافروں کو نیچ ادکھا۔ یا اللہ! اپنے تمام بندوں کو امن و سلامتی عطا فرما۔  
یا اللہ! ہمیں اپنے وطن میں سلامتی عطا فرما! ہمارے اپنے وطن میں ہمارے لیے دیرپا سلامتی اور استحکام عطا فرما! ہمارے سلطان کو عظمتوں سے مالا مال فرما اور حق پرستی کی سمت میں رہنمائی کرنے میں اس کی اعانت فرما۔ 
یا اللہ! ہم پر آسمانوں سے بارشیں نازل فرما اور ہمیں ان میں سے ایک بنا دے جو دن اور رات تجھے یاد کرتے رہتے ہیں اور شام سے صبح تک تجھ سے معافی کے خواستگار ہوتے ہیں۔ 
یا اللہ! ہم پر آسمانوں کی رحمتیں اور زمین کی نعمتیں نازل فرما اور ہمارے پھلوں اور فصلوں میں اور ہمارے مجموعی رزق میں خیر و برکت عطا فرما۔ یا اللہ تو  نہایت عظیم الشان اور قابل احترام ہے۔
یا اللہ! عطا فرما ہمیں اس دنیا میں بھلائی، اور عقبٰی میں بھلائی اور بچا ہمیں دوزخ کی آگ سے!
یا اللہ! ہمارے دلوں کو ہدایات عطا کرنے کے بعد ٹیڑھا نہ فرمایئے اور ہمیں اپنے پاس سے رحمتیں عطا فرما بے شک تو بڑا دینے والا ہے۔
یا اللہ! ہم نے اپنے آپ پر ظلم کیا ، اور اگر آپ نے ہمیں معاف نہ فرمایا اور ہم سے رحم کا معاملہ نہ کیا تو یقیناً ہم نقصان اٹھانے والوں میں سے ہوں گے۔" 
یا اللہ! ان تمام مومنین و مومنات کو معاف فرما جو ابھی بقید حیات ہیں اور انہیںبھی جو وفات پاچکے ہیں، بے شک اے اللہ آپ سب سے زیادہ سمیع اور مجیب ہیں۔
اللہ کے بندو! [اللہ انصاف، بھلائی اور خویش و اقارب کے ساتھ سخاوت کرنے کا حکم دیتا ہے اور وہ تمام بے حیائی کے کاموں، اور ناانصافی اور بغاوت سے منع فرماتا ہے: وہ آپ کو ہدایت عطا فرماتا ہے ، جو آپ یاد رکھ سکتے ہیں۔] 

